
Dell’Aneide
Canto i.





149.




Mà, che facimmo ccà? via sù venite
A pigliare no muorzo a lo palazzo.
Io porzì, comme vui, che ve credite?
Haggio patuto chiù de no ’mbarazzo.
Mò sò Patrona ccà, comme vedite,
A despietto de fratemo canazzo.
Io ch’haggio assaje vescuotte rosecate,
Compatesco a li povere sdentate.




150.




Pò Anea se porta ’ntra li paggetielle,
E feste, e sacrefitie apparecchiaje.
All’autre, che restaro a li Vascielle
Vinte Tore majateche mannaje,
Ciento brave presotta, e ciento Agnielle
Aunite co le mamme: e accompagnaje,
Co mille autre presiente de stopore,
Ciento varrile d’allecreja core.




151.




Vede a la casa Anea strasecolato
Sfuorge spamfio p’ogne appartamiento:
’N miezo a no gran salone apparecchiato
No mazzeco trovaje pe cincociento.
’N guarnascione se mette ogne creato;
Chi co recame d’oro, e chi d’argiento;
E de scarlato havea la longatina
Lo guattaro porzì de la cocina.




152.




A le tavole attuorno apparecchiate,
E a le credenze nc’era no tresoro.
Quanto vedeano llà li commetate,
Tutt’era argiento ’nterziato d’oro.
E a li piatte steano storiate
Li Rì de Tiro, e le streppegne loro
Da trecient’anne arreto, e le feure
Ne mostrano le grolie, e le braure.



Æneas,
D 3

